
Tildelingsbrev frå rektor i 2023  
 
På bakgrunn av tildelingsbrev frå Kunnskapsdepartementet og NTNU-styret sitt vedtak av rullerande 
periodeplan for NTNU, sender her rektor sitt tildelingsbrev til Vitskapsmuseet. Tildelingsbrevet er 
styringsdokumentet til rektor og inneheld informasjon om rammetildelinga, og føringar og forventningar til 
museet.   
 
Eventuelle endringar eller ytterlegare tildelingar blir formidla gjennom supplerande tildelingsbrev i løpet av 
2023.  
 
Tildelingsbrevet inneheld følgande delar:  

 

1. Tildelingsbrev frå Kunnskapsdepartementet og NTNUs periodeplan 

2. Føringar og forventningar frå rektor til Vitskapsmuseet  

3. Andre krav og føringar  

4. Tildeling og økonomistyring i 2023 og langtidsperioden 

5. Dialogmøte mellom rektor og Vitskapsmuseet i 2023 

6. Rapportering og resultatoppfølging i 2023 

 
 
 
 

Vedlegg 1: Tildelingsbrev fra rektor 2023

1. Tildelingsbrev frå Kunnskapsdepartementet og NTNUs periodeplan 
 
Tildelingsbrevet frå Kunnskapsdepartementet 
Tildelingsbrevet frå KD gjev NTNU oppdrag og løyving for 2023, og beskriv regjeringa sine prioriteringar og 

forventningar. Tildelingsbrevet inneheld også ei rekkje krav og føringar. Alle desse gjeld for NTNU, og det er 

venta at mottakarar av rektor sitt tildelingsbrev gjer seg kjend med innhaldet i tildelingsbrev frå departementet 

og følgjer opp føringane gjennom arbeidet med strategi, planar og anna utviklingsarbeid.  

Sjå meir i Tildelingsbrev 2023 for Noregs teknisk-naturvitskaplege universitet som ligg ved. Sjå òg orientering 
til NTNU sitt styre om tildelingsbrevet og NTNU si oppfølging av dette (S-sak 01/23).  
 
Rektor ber om at einingane merker seg eventuelle supplerande tildelingsbrev med tilhøyrande føringar og 
rapporteringskrav som kjem frå rektor gjennom året.  
 

NTNUs periodeplan og utviklingsavtalen med Kunnskapsdepartementet 

Tildelingsbrevet frå KD inneheld utviklingsavtalen mellom NTNU og KD. Utviklingsavtalen med KD er det  

sentrale strategidokumentet for NTNU dei kommande fire åra, og består av dei viktigaste områda som NTNU 

vil prioritere i perioden 2023-2026 for å realisere Kunnskap for ei betre verd.  

Styret vedtok i desember 2022 (S-sak 36/22) at NTNU skal erstatte årlege årsplanar med rullerande 

periodeplanar, kor både mål og planperiode er den same som i utviklingsavtalen med KD. NTNU sin 

periodeplan for 2023-2026 vart vedteke av styret i januar 2023 (S-sak 01/23) og inneheld utviklingsavtalen, 

nokre meir handlingsorienterte punkt som utdjupar kvar styringsparameter og den økonomiske 

rammefordelinga.  

Alle fakultet og museet skal i eigne periodeplanar gjere si operasjonalisering av utviklingsavtalen og vise sine 

bidrag til måla i utviklingsavtalen.  

2. Føringar og forventningar frå rektor til Vitskapsmuseet  

 

For å sikre koordinering av innsats innanfor avtalens område og for å møte dei krav og føringar som KD gir i 

tildelingsbrev til NTNU, gjev rektor her sine føringar for område det særleg ventast innsats innanfor i 2023. 

Desse områda vil òg vere gjennomgangstema i styringsdialogen med Vitskapsmuseet (VM). 

Studentars trivsel og læringsutbytte heng tett saman og rektor har ei forventing om at også museet arbeidar 

systematisk med utvikling av læringsaktiviteter som bidreg til trivsel og god læring.  

Rektor forventar at VM held fram med å skape innovasjon, utvikling og omstilling ved at forskingsbasert 

kunnskap og ny teknologi vert teke i bruk. VM skal vidareutvikle og utvide samarbeidet med arbeids- og 

samfunnsliv og bidra til at verdiskapinga frå forskinga vert realisert og synleggjort. Med ny samarbeidsavtale 

med NTNU TTO har linjeleiinga no eit heilskapleg ansvar for IP-forvaltninga, som er nært knytt til utvikling og 

utføring av alle NTNUs kjerneområde. VM skal følgje opp og støtte institutta i omlegginga dette inneber, slik 

at NTNU aukar sitt bidrag til kommersiell bruk av forsking.  

Det mest ambisiøse målet i Kunnskap for ei betre verd er at alle institutta våre innan 2025 har fagmiljø som er 

på eit dokumentert høgt internasjonalt nivå innan minst eitt av kjerneområda sine. For å lukkast med å utvikle 

https://www.regjeringen.no/contentassets/7ec338e7b2254a078a51d173ed214968/tildelingsbrev-2023-norges-teknisk-naturvitenskapelige-universitet-.pdf

slike fagmiljø og forsterke vår attraktivitet og faglege styrke, trengs systematisk tilnærming til rekruttering, 

kompetanseutvikling og strukturerte gode karriereløp for tilsette. VM skal tilby sine tilsette føreseielege 

rammer og gi moglegheit til god kompetanse- og karriereutvikling og vidareutvikle kultur for god forskings-, 

innovasjon-, utdannings- og personalleiing, mangfald og arbeidsdeling. Arbeid med strategisk personalplan og 

kompetanse- og karriereplanar er sentrale verktøy i arbeidet og rektor forventar at VM varetek gjeldande 

forskrifter1, og følgjer opp CoARA-forpliktingane ved hjelp av NOR-CAM. 

Rektor forventar at VM følgjer opp relevante tiltak satt for 2023 i Kvalitetsmelding forsking 2022. Rektor 

forventar vidare at VM følgjer opp tidsplan for tilsetting av Onsager Fellows, og at lager ein eigen ERC 

handlingsplan innan 1. april 2023. Rektor minner om moglegheitene som ligg i å involvere  studentar i 

forskingsverksemda og ønskjer at VM i auka grad skal nytte desse moglegheitene.  

Utviklingsplanar 

I arbeidet mot dei tre måla i utviklingsavtalen har NTNU nokre sentrale utviklingsplanar som operasjonaliserer 

og viser tiltak til innsatsen som skal til for å nå måla. Desse er: 

• Utviklingsplan for auka samspel, innovasjon og samfunnseffekt (2019-2025) 

• Utviklingsplan for miljø (2020-2030) 

• Internasjonal utviklingsplan 2022–2025  

• Utviklingsplan for likestilling og mangfald (2023-2025) 

• Utviklingsplan for open vitskap (2023-2025) 

VM skal bidra i arbeid med å operasjonalisere og gjennomføre tiltak skildra i desse utviklingsplanane. 

3. Andre krav og føringar  
 

Vitskapsmuseet sitt miljøfotavtrykk  

Miljøutviklingsplanen til NTNU slår fast at vi skal redusere CO2-utslepp frå reiser med 50 % per årsverk innan 

2030, samanlikna med 2019-tal. Rektor forventar at VM følgjer NTNU sine retningslinjer for miljøansvarlege 

reiser og arbeider systematisk for å nå målet om å redusere klimagassutslepp frå reiser og jobbar med å 

etablere måltal for dette. Rektor ber om at VM etablerer ein praksis for at kortare møter med 

samarbeidspartar som hovudregel skal gjennomførast digitalt. Ny politikk for anskaffingar kjem våren 2023, og 

denne vil vere tett knytt til mål og tiltak i miljøutviklingsplanen innanfor både innkjøp, ombruk, gjenbruk, 

fleirbruk og sambruk. VM må vurdere om behov kan dekkast ved reparasjon, gjenbruk og utlån før anskaffing 

vert gjennomført. 

Sikkerheit og beredskap  

Styringsdokument for arbeidet med sikkerheit og beredskap i KDs sektor skal ligge til grunn for arbeidet med 
samfunnssikkerheit og beredskap, nasjonal sikkerheit, informasjonssikkerheit og personvern ved NTNU. og vi 
har fleire pågåande prosessar innan området. Det skal blant gjennomførast krise- og beredskapsøvingar for 
eigen beredskapsleiing, og NTNU skal kartleggje og dokumentere handsaming av informasjonsverdiar og 
personopplysningar.  

Det blir våren 2023 sette opp et eige møte med leiinga ved VM om sikkerheit og beredskap der tiltak og 
aktivitetar vil bli tatt opp.  

 
1 Rektor viser særleg til Forskrift om tilsyn med utdanningskvaliteten i høyere utdanning 

https://www.ntnu.no/documents/10137/981312606/Utviklingsplan+for+%C3%B8kt+samspill+innovasjon+og+samfunnseffekt_klar_for_publisering_des2021.pdf/
https://www.ntnu.no/documents/10137/981312606/Milj%C3%B8utviklingsplan.pdf/5b59280f-21ca-3f10-9fd1-cfa150786368?t=1606827551435
https://www.ntnu.no/documents/10137/1310600214/Internasjonal+utviklingsplan+2022-2025.pdf/ac8b321a-6a64-9c8a-ef26-2ed86c1b18e3?t=1645010694349
https://lovdata.no/dokument/SF/forskrift/2017-02-07-137

Mellombelse stillingar  

Regjeringa ønskjer at bruken av mellombelse stillingar i UH-sektoren ikkje skal vere høgare enn i arbeidslivet 
elles, og ventar at NTNU arbeider målretta med å redusere bruken av mellombelse stillingar. Rektor følgjer 
opp utviklinga og forventar at VM jobbar målretta med tiltak for å nå dei fastsette måltala sine for 
mellombelse stillingar. VM skal utarbeide tiltaksplanar for å nå måltala. 

Konsulentbruk 

VM skal arbeide for å redusere konsulentbruken på område der det ligg til rette for å nytte interne ressursar 
og kompetanse. Utover informasjons- og haldningskampanjar skal tenester frå kommunikasjonsbransjen som 
hovudregel ikkje nyttast.  

Strategiske personalplanar og karriereplanar  

VM skal ta i bruk strategiske personalplanar som bidreg til langsiktig planlegging og god styring av kapasitet og 
kompetanseutvikling. Strategiske personalplanar skal òg sørge for at ein rekrutterer kompetanse som det er 
eit langsiktig behov for, og slik leggje til rette for god ressursstyring og reduksjon av mellombelse stillingar. 
Rektor forventar også at alle fakultet og VM utarbeidar karriereplanar for alle tilsette, også for dei i 
utdanningsstillingar.   

Norsk språk 

Rektor viser til språklova og til språkpolitikken til NTNU. VM skal jobbe systematisk med å utvikle og røkte 
norsk som fagspråk. Bruken av dei offisielle skriftspråka skal vere i samsvar med lovverket, og rektor ber om at 
VM styrker kompetansen i og bruken av nynorsk.  

4. Tildeling og økonomistyring i 2023 og langtidsperioden 
 
Ramme drift (RD): VM si ramme 

 

Prinsippa i rammefordelingsmodellen (RFM) er følgt for å fordele løyvinga til fakulteta; Vitskapsmuseet og 

Fellesadministrasjonen. Tabell 1 viser utviklinga per fakultet/VM frå 2022 til 2023, fordelt på dei ulike 

elementa i RFM. Fakulteta/VM si SO- løyving kjem i tillegg. Som tabellen viser, delar fakulteta/VM si løyving 

seg på dei tre elementa basisløyvinga, utdannings- og forskingsinsentiv. Dei to sistnemnde utgjer 

fakulteta/VM si resultatløyving. Endringa i resultatløyving kan sporast tilbake til endring i dei underliggande 

produksjonsindikatorane.  

 
I den samla ramma til ordinær drift ved fakulteta/ VM ligg det ein nedgang frå 2022 til 2023 på 18 millionar 

kroner. Årsaka til nedgangen er i stor grad ulike inntrekk over statsbudsjettet. Den resultatbaserte løyvinga er 

basert på aktiviteten i 2021. 

Tabell 1 Fordeling av løyving for 2023 

Fellesadministrasjonen og andre fellestiltak 

Denne posten inneheld drift av Fellesadministrasjonen, og ei rekke fellestiltak som gjeld heile NTNU. 

Tabellen under viser fordelinga av rammene til Fellesadministrasjonen og andre fellestiltak.  For detaljar 

visast det til tildelingsbrev særskilt til Fellesadministrasjonen. 

 
Tabell 2 Løyving til Fellesadministrasjon og fellestiltak - overordna - for 2023 

Finansiering av drift og vedlikehald 

Drift og vedlikehald av våre bygg og eigendomar finansierast i hovudsak gjennom internhusleigeordninga. I 
tillegg finansierer vi enkeltprosjekt som rehabilitering av Kjemiblokk 5 med bruk av felles investeringsmidlar.  
  
I internhusleigeordninga ligg det insentiv for fakulteta/ VM til å forvalte bruken av areal meir 

kostnadseffektivt, då fakulteta/ VM betalar internhusleige basert på faktisk brukt areal. I tillegg ligg det ei 

basisløyving knytt til eksterne husleigekostnadar. Internhusleigekostnaden for 2023 er justert for pris- og 

lønsvekst.  
 

Fullmakter  

NTNU praktiserer rammestyring av fakulteta og VM, noko som inneber høg grad av autonomi ved den enkelte 

eining. NTNU set berre eit fåtal felles prioriteringar og mål, og overlèt i stor grad til einingane å avgjere korleis 



  6 av 8 

Noregs teknisk-naturvitskaplege universitet 

Dato 

23.02.23 
Referanse 

2022/55849 
 

6 
 

dei best når måla, framfor å styre på aktivitetar og detaljar. Dekanen/museumsdirektør har betydelege 

fullmakter til å fastsetje den interne organiseringa og videre delegasjon innanfor sitt linjeansvar.  

 
Styret vedtok i desember 2021 revidert Styringsreglement og Delegasjonsreglement. Fullmakter går fram av 
desse. 
 
Økonomistyring i 2023 og langtidsperioden 
I arbeidet med årsbudsjett 2023 og budsjett for langtidsperioden 2023-2026 legg rektor vekt på at budsjetta 

skal vere realistiske og ha god balanse mellom inntekt og kostnad. Alle einingar skal levere årsbudsjett for 

2023 som ei operasjonalisering av planar, og rektor forventar at VM styrer mot det planlagde økonomiske 

resultatet for året. Dette vert følgt opp gjennom økonomiske prognoser for året som skal rapporterast til 

fastsette månader i tillegg til tertialrapporteringa. Det skal vere god kvalitet og realisme i dei leverte 

prognosane. Prognosearbeidet føreset både innsikt i korleis aktivitet gjennom året er periodisert i budsjettet 

og om kva som ligg til grunn for budsjettavvika. Budsjettavvika aukar ofte utover i året, og einingane må ha 

oversikt over forventa utvikling i kostnader og inntekter som er planlagde for resten av året. Sjølv om det 

opplevast noko forseinking i tilgjengelege verktøy på starten av året grunna overgangen til nye løn- og 

økonomisystem, forventar rektor at budsjetta leggjast så godt råd er. 

 

Samspelet med bidrags- og oppdragsfinansiert aktivitet, samt EVU-aktivitet, skal oppdaterast jamleg. Det vil 

seie at overføringar mellom rammene skal gjerast månadleg gjennom året. Dette for å unngå store 

overraskingar ved årsavslutning. Rektor forventar at einingane jobbar grundig med periodiseringar for å 

unngå unødige periodiseringsavvik gjennom året. 

 

VM skal levere langtidsbudsjett som viser balanse i økonomien og realisme i både inntekts- og kostnadssida. 

Det betyr at det må vere kontroll på nedbyggingstakt på avsetjingar, og at dersom ein ser utfordringar i 

langtidsperioden må ein ta høgde for å tilpasse aktivitet fram til balanse er oppnådd.  

Endelege fristar for innrapportering er ikkje fastsett, men rektor vil kommunisere desse så fort dei er klare. 

 

NTNU sin investeringsplan forpliktar avsettingar som går utover 5% av løyvingsinntekta. Fellesinvesteringar 

utgjer om lag 80 % av planen for 2023, mens fakulteta og Vitskapsmuseet sine investeringar utgjer om lag 20 

%. NTNU skal rullere investeringsplanen årleg. 

 

Eit strammare regime rundt avsettingsnivå enn tidlegare fordrar tettare og meir presis økonomistyring. I 2023 

vil eit mindreforbruk målt mot budsjett utover 2 % av løyvingsinntekta verte trekt inn. Forseinka investeringar 

frå 2023 til 2024 kan verte unnateke, om investeringa er planlagd i årsbudsjettet for 2023 og om den kan 

forpliktast i NTNU sin styrevedteke investeringsplan. 

 
Grunna sein budsjettfrist i samband med overgangen til nye økonomisystem, legg rektor opp til færre 
prognosefristar i 2023. Dette er likevel ikkje til hinder for at VM sjølv kan ha eigne fristar dersom det er 
føremålstenleg. 
 
 
  

file://///home.ansatt.ntnu.no/krismha/Desktop/Styringsreglement%202021.pdf
file://///home.ansatt.ntnu.no/krismha/Desktop/Delegasjonsreglement%202021.pdf

Tildeling av rekrutteringsstillingar i 2023 
 
Det er sendt eige tildelingsbrev for rekrutteringsstillingar. Dette ligger i ePhorte på saksnummer 2022/53480. 

Der ligg og vedlegg med prosjektnummer for øyremerka stillingar. Oversiktene nedanfor viser 

rekrutteringsstillingar til fakulteta og VM i 2023.  

 

 

 

 

 

5. Dialogmøte mellom rektor og Vitskapsmuseet i 2023 
 

Rektor sitt dialogmøte  

Dialogmøtet er ein del av rektors styringsdialog, og har som formål å gje styringssignal, å gje og få 

forventningar, diskutere måloppnåing og forbetringsområde. Agenda, underlagsmateriale, og informasjon om 

behov for førebuing vert sendt ut i forkant av møtet.  

 

Dialogmøtet er todelt, med ein kort pause mellom dei to delane.  

 

Del 1: Torsdag 9. mars kl. 8.15-9.15. 

Del 2: Torsdag 9. mars kl. 9.30-11.00. 

 

Del 1: Ein times dialogmøte kor rektor, direktør, museumsdirektør, og ein frå museet deltek. Diskusjonen 

dreier seg om verksemdsstyring i ei tid med omstilling.  

 

Del 2: I tillegg til museumsdirektør inviterast også instituttleiarar til del 2 av dialogmøtet. Fleire frå rektoratet 

deltek også. Hovudtema for møtet er bidrag til utviklingsavtalen med Kunnskapsdepartementet, og med det 

som bakgrunn diskutere korleis VM jobbar for utvikling, omstilling og leiing innanfor trongare rammer. VM 

inviterast og til å melde inn tema til møtet.  

 
Andre dialogmøte  

• I tillegg til rektor sine dialogmøte vil prorektorane ha eigne dialogmøte med fakulteta og VM.  

• Leiinga sin gjennomgang av sikkerheit og beredskap: Våren 2023 skal det og gjennomførast et eige 
møte mellom direktør for organisasjon og infrastruktur og museumsleiinga, kor tema er sikkerheit og 
beredskap, her under informasjonssikkerheit og personvern.  

Fakultet  Ph.d.  Post doc. 

AD 4 1 

HF 8 1 

IE 17 3 

IV 24 5 

MH 18 3 

NV 13 3 

SU 17 3 

ØK 7 1 

VM 2 0 

Sum 110 20 

7. Rapportering og resultatoppfølging i 2023 

 
Verksemdsrapportering 2023 
 

Som tidlegare år vil vi be om tertialvise verksemdsrapporteringar, kor einingane vert bedne om å gje si 
strategirapportering samt rapportere på økonomistyring. Fristar for tertialvis verksemdsrapportering i 2023 
er:  
 

✓ 1. tertial: Frist 22. mai 
✓ 2. tertial: Frist 13. september 
✓ 3. tertial / årsrapportering: 20. januar 2024 

 
For andre rapporteringskrav, sjå vedlegg.  
 
 
 
Venleg helsing 
 
Anne Borg         
Rektor       Bjørn Haugstad  
        Direktør Organisasjon og infrastruktur  
     
 
 
 

Dokumentet er signert elektronisk  
 

 

 

Vedlegg: 

• Skriv om rapporteringskrav og fristar gjennom året 

• NTNU sin periodeplan for 2023-2026, inkl. rammefordeling 
 

• Tildelingsbrev frå Kunnskapsdepartementet for 2023 

• Orientering om statsbudsjettet 2023 for universitet og høgskular 

• Rundskriv frå regjeringa om Fellesføringar i tildelingsbreva for 2023 
 

 

https://www.regjeringen.no/no/dokumenter/rundskriv-h123-fellesforingar-i-tildelingsbreva-for-2023/id2962659/

